
Nd. 605. Frumvarp til laga [49. mál]
um breyting á lögum nr. 39 7. apríl 1943, um húsaleigu.

(Eftir 2. umr. í Nd.)

1. gr.
1. málsgr. 1. gr. laganna orðist svo:
Leigusala er óheimilt að segja upp leigusamningum um húsnæði, nema hon-

um sé að dómi húsaleigunefndar þess brýn þörf til íbúðar fyrir sjálfan sig, syst-
kini sín eða skyldmenni í beinni línu, kjörbörn og fósturbörn, enda hafi hann
eignazt hús það, sem íbúðin er í, fyrir 1. jan. 1946. Þegar sérstaklega stendur á, get-
ur húsaleigunefnd þó leyft aðfluttum opinberum starfsmanni, sem eignazt hefur
hús á starfssvæði sínu eftir 1. jan. 1946, að segja upp leigusamningum um hús-
næði í húsinu, verði honum talin þess brýn þörf til íbúðar fyrir sjálfan sig.

2. gr.
Við 4. gr. laganna bætist:
Þegar leigusali leigir Íbúð öðrum en skyldmennum sínum, sbr.I. gr., skal

hann leitast við að leigja hana fjölskyldu, er hefur á framfæri sínu börn innan
16 ára aldurs, og jafnan leita tillagna húsaleigunefndar um ráðstöfun íbúðar-
innar, áður en hann leigir hana öðrum.

3. gr.
I. 1. málsgr. 8. gr. laganna orðist svo :
Í Reykjavík skal skipa þriggja manna húsaleigunefnd. Tveir af þeim skulu

skipaðir af ríkisstjórninni, annar eftir tilnefningu Leigjendafélags Reykjavíkur og
hinn eftir tilnefningu Fasteignaeigendafélags Reykjavíkur, en hæstiréttur skipar
þann þriðja. og er hann formaður nefndarinnar. Þrír varamenn skulu skipaðir á
sama hátt. Formaður og varaformaður nefndarinnar skulu vera lögfræðingar.

II. Í stað 2. og 3. málsgr, sömu gr. laganna komi:
Húsaleigunefnd úrskurðar um gildi uppsagnar og önnur þau atriði, er greinir

í lögum þessum, og framkvæmir mat á húsaleigu og staðfestingu á leigumálum sam-
kvæmt lögunum. Skulu allir nefndarmenn vera á fundi, þegar ákvarðanir eru teknar,
og taka þátt í atkvæðagreiðslu. Nú er aðalmaður forfallaður, og kemur þá vara-
maður í hans stað. Afl atkvæða ræður úrslitum máls.

4. gr.
Við 1. málsgr, 9. gr. laganna bætist:
Nú er félag leigjenda og félag fasteignaeigenda starfandi í bæjarfélagi eða

þorpi, og tilnefna þau þá sinn manninn hvort í húsaleígunef'nd, en bæjar- eða
sveitarstjórn kýs þá ekki menn í nefndina.

5. gr.
Við 12. gr. laganna bætist ný málsgr., svo hljóðandi:
Hámark þeirrar húsaleigu, að viðbættri vísitöluuppbót samkv. 6. gr., sem ákveða

má fyrir íbúðarhúsnæði, skal vera 7 krónur á mánuði fyrir hvern fermetra gólf-
flatar íbúðarinnar, séu húsin byggð fyrir árslok 1944, en 8-9 krónur fyrir hvern
fermetra í húsum, sem byggð eru 1945 og síðar. Nú er lofthæð íbúðar minni en 2,5
m, og lækkar þá hámark þetta hlutfallslega sem því nemur, er hæðin er minni en
2,5 m. Nú er greidd hærri húsaleiga en ákvæði laga þessara heimila, og skal leigan
þá lækkuð samkv. hámarksákvæðunum hér að framan.

6. gr.
Í stað ,,10-10000 krónum" í 17. gr. laganna komi: 200--50000 krónum.

7. gr.
Við bráðabirgðaákvæði laganna bætist:

1. Þau ákvæði laga þessara, er snerta leigu it einstökum herbergjum, sem leigð
eru út frá íbúðum, falla úr gildi 1. október ]\)50.

2. Ákvæði laganna um atvinnuhúsnæði og leiguíbúðir, sem eru í þvi sama húsi
sem húseigandi býr sjálfur í, falla úr gildi H. maí 1951.

3. Önnur ákvæði laganna falla úr gildi 14. maí 1952, nema bæjar- og sveitar-
stjórnir óski, að gildi þessara ákvæða haldist lengur, en þá er þeim heimilt
að gera samþykkt þess efnis, og gilda lögin þá aðeins fyrir hlutaðeigandi
bæjar- eða sveitarfélög.

Nú verða lögin Í gildi á einhverjum stöðum eftir 14. mai 1952, og skulu
þá hlutaðeigandi bæjar- eða sveitarfélög greiða allan kostnað af framkvæmd
laganna frá þeim tíma.

8. gr.
Lög þessi öðlast þegar gildi.


